
Zelatan 

Gorotz pila mukurru 
Berriro mintzatu zaigu Azkoitiko de-

frokatua. Presa zuen... Gaur bertan 
egin du, segituan. Atzoko desmasia al-
baniarren ondoren, konfesatzeko behar 
gorria nabaitu du (kasu honetan behar 
rojigualda esatea egokiago). Eta honela 
egin du: »Gonzaleztarrok: otoi! Ongi 
ezagutzen duzue pekatari hau. Lasai 
egon. Ni Karlos Setimoren dizipulu 
saiatua naiz. Atzokoa txantxa hutsa izan 
da, jukutria hutsa. Nola hartuko dut 
nik seriotan Espainia hilezkorra puska-
tzeko asmorik? Otoi! Batasunoek ze-
hazki igarri duten bezala, nik Konstitu-
zioa defendituko dut. Ez zen besterik 
falta karka batengan! Espainia defendi-
tuko dut, Monarkia defendituko dut. 
Karlos Setimok defendituko zukeen 
guzti-guztia defendituko dut. Negozioak 
ere bai. jakina. Ni ez naiz 'tentsio' gi-
rotan barrena abiatuko. Eta autodeter-
minazioak tentsio sortzen duenez, nire 
kontu: Kondairaren Goroztegira bida-
liko dut. Amen. Paz, orden, plegaria, 
productividad, silbote norteño, men-
tira, calumnia, farsa: ése es y ha sido 
mi programa desde que colgué la so-
tana». 

Berretsi egin du azkoitiarrak bere ja-
rrcra. Salduta dago, salduta egon da 
beti, eta salduta egongo da. Bagene-
kien. 

Gauza batek harritzen gaitu baka-
rrik: oraindik ere bihotz abertzalea 
duen inortxok ere P.C.N. horretan, Re-
calde-ren eta Buesa-ren agindupean, 
egoteak. Honek nau ni harritzen. 
Gogoz botako nituzke izen batzu. Bego 
oraingoz. Noiz arte saldukeria oso ho-
rretan? 

Eta zer esango EA-tarrez? Begien 
aurreran daukat lau puntuotako Agiria; 
ondo gogoan atxekitzen dut aste 
hauetan entzundako guztia. Nola uler 
daieteke azkoitiarraren saldukeria 
osoan zuek ere gelditzea? Zertan daude 
Biltzarre Osoan hartutako erabaki aber-
tzaleak? Noiz arte salduen morroin? 
Noiz arte kontra-esan ezin nabarme-
nago horietan egongo? Zeren truke? 
Horretarako EA sobera da; eta aski 
duzue Arzallus-en parrokiara biltzea, 
ondo damutu ondoren. Cuerdak egin 
duen bezalaxe. 

Goroiz pila handiegia da jadanik. 
Zinez! 

